
Væl umtókta hand-
rita- og bókaframsýn-
ingin á Landsbóka-

savninum í sambandi
við, at Heðin Brú
hevði verið 100 ár í

summar verður
standandi til næsta ár

MENTAN
Turið Kjølbro

Handrita- og bókaframsýn-
ingin í sambandi við, at
Heðin Brú hevði verið 100
ár í summar, er framvegis at
síggja á Landsbóka-
savninum. Nógv fólk vitja
framsýningina, og nú er
gjørt av at, sýningin verður
standandi til 1. februar
næsta ár. 

Í hesum døgum er eisini
ein lítil Heðin Brú-fram-
sýning at síggja í ung-
mannafelagshúsinum Keld-
uni í Skálavík. Henda fram-
sýningin er opin til og við
sunnudagin 25. november.
Opið er frá kl. 19-21. 

Seinasta sunnudag varð
minnisvarði av Heðini Brú
avdúkaður í Skálavík. Hann
er reistur á Smiðjugrundini
í Innaradali. Gjørt bringu-
myndina hevur listamað-
urin, Fritjof Joensen, sum
doyði fyri nógvum árum
síðani. Í nýggjari tíð er
bringumyndin stoypt í
bronsu og sett á stein.
Hesum arbeiðinum hevur
eitt nú Óli Nielsen, grót-
høggari, staðið fyri. 

Hátíðarhaldið byrjaði við
deknagudstænastu. Tá ið
minnisvarðin varð avdúk-
aður, vórðu nógv góð orð
søgd. Linjohn Christiansen,
borgarstjóri, segði nøkur
orð um skaldið, og somu-
leiðis Eyðun Viderø, løg-
tingsmaður, sum avdúkaði
varðan.

Tað var upprunaliga
dóttir Heðin Brú, sum kom
við hugskotinum um at

reisa ein varða yvir Heðin
Brú í heimbygd hansara.
Hesum greiddi Bárður

Jákupsson frá undir há-
tíðarhaldinum. Millum
nógvur gestirnar í Skálavík

sunnudagin, vóru flestu
børnini hjá Heðini Brú.

Heðin Brú væl vitjaður

Seinasta sunnudag varð minnisvarði av Heðini Brú avdúkaður í Skálavík
Mynd: Palli Olsen

Sunnudagin 25. nov.
er altjóða dagur ímóti
harðskapi ímóti
kvinnum

Rætturin til eitt lív uttan
harðskap er eitt krav frá
kvinnum um allan heimin.
Aftrat at skaða og oyði-
leggja kvinnuna likamliga
og sálarliga, er harðskapur
ein forðing fyri, at kvinnur
virkið taka lut í samfelag-
num. Harðskapur rakar
kvinnur um allan heim, í
øllum sosialum løgum og
uttan mun til útbúgving.

Øll menniskju eru fødd
frí og við líka rættindum

staðfestir ST í eini yvir-
lýsing á ráðstevnu hildin í
Wien í 1993. Miðjast skal
ímóti at forða harðskapi
ímóti kvinnum bæði alment
og privat. Allir formar fyri
kynsligum ágangi, mis-
nýtslu og handli av kvinn-
um, kynsdiskriminering í
umsiting av rættarskipan og
ósemjum, har kvinnur av
siðvenju, mentanarligum
ella átrúnaðarligum um-
støðum eru í vanda.

Harðskapur ímóti kvinn-
um er ein forðing fyri
framburði og friði. Í virkis-
ætlan frá Bejing í 1995
staðfestir ST, at harðskapur
ímóti kvinnum forðar

javnstøðu millum kynini.
Harðskapur ímóti kvinn-

um í familjuni er í bæði
menningar- og ídnaðar-
londum. Hugburðurin hev-
ur verið, at tað er ein privat
søk millum partarnar -
herundir grannar, nærum-
hvørvið og myndugleikar.
Men tílíkar ósemjur hava
lyndi til at enda sum al-
mennir sorgarleikir. Neyð-
tøka kann henda allastaðni,
eisini innanhýsis í familj-
uni har talan kann vera um
neyðtøku ella blóðskemd.
Kynslig forfylging av
kvinnum á arbeiðsplássum
er ein vaksandi trupulleiki.

Seinnu árini hava fleiri

lond tikið stig til at bøta um
lóggávur í sambandi við
harðskapsraktar kvinnur.
Skulu broytingar fara fram
krevur tað eina hugburðs-
broyting ikki minst hjá
teimum, ið umboða sam-
felagið, herundir dómarar
og løgreglufólk, ið gjøg-
num útbúgving eiga at
broyta samfelagsliga á-
skoðan og fatan.

Standið saman ímóti harðskapi

Nú fáa allir klaks-
víkingar sóttreinsað
vatn, og ætlanin er, at
útbyggingin av vatn-
veitingini í Klaksvík
skal halda fram

VATN
Eyðun Klakstein

Klaksvík: Kravið er ikki
longur, at borgarar og virki
fáa vatn. Nú er kravið sótt-
reinsað vatn.

Hetta segði Karl Heri
Joensen, formaður í Tekn-
isku nevnd hjá Klaksvíkar
kommunu, í røðu síni, tá
nýggja reinsiverkið í
Klaksvík varð tikið í nýtslu
fyrr í vikuni. Reinsiverkið
er Niðan Horn, har komm-
unan eisini hevur stóra
vatngoymslu.

Higartil hava virkini í
Klaksvík og eystari armur
fingið sóttreinsað vatn frá
goymsluni í Ánagjógv, men
nú fær restin av býnum
eisini sóttreinsað vatn.

– Tað er sera umráðandi
at hava í huga, at vatn
kostar nógvar pengar at
framleiða í dag, hóast tað
ikki merkist hjá hvørjum

einstøkum. Tí heiti eg á
borgarar og virki í komm-
ununi um at nýta vatnið við
skili og spara sum mest, har
tað ber til, segði Karl Heri
Joensen.

Útbygging heldur
fram
Seinastu árini er stór

útbygging gjørd við vatn-
veitingini í Klaksvík, og
ætlanin er, at hendan út-
byggingin skal halda fram. 

Komandi árini skal
hendan útbyggingin halda
fram. Nýggjur vatnbrunnu
skal gerast í Ánagjógv, og
sóttreisnað vatn skal eisini
latast til fólk á Norðoyrum
og í Árnafirði.

– Ein samlað útbygging
av kommunalum reinsi-
verkum kemur helst at
kostar einar 30 milliónir
krónur samanlagt. Haraft-
urat er eisini neyðugt við
vanligum viðlíkahaldi og
smærri umvælingum á
vatnveitingina, segði Karl
Heri Joensen.

Nýggja reinsverkið Nið-
an Horn kann reinsa 160
tons um tíman, og vatnið
fer ígjøgnum sandfiltur og
UV-stráling, áðrenn tað
rennur úr krananum hjá
borgarunum.

Um vikuskiftið er
sølustevna í KÍ-
høllini í Klaksvík. 33
handlar og fyritøkur
vera við

Klaksvík: Klaksvíkar
Ítróttarfelag stendur um

vikuskiftið fyri sølu-
stevnu. Stevnan, sum er í
KÍ-høllini, lat upp í gjár-
kvøldið, og hon heldur
fram til sunnukvøldið.

Jógvan Eliasen, sum er
nýggjur leiðari í Atlantis,
skuldi seta stevnan
seinnapartin í gjár.

Leygarkvøldið klokkan
19.00 verður mótasýning,
sunnudagin kl. 16.00
verður aftur mótasýning,
og kl. 17.00 vitjar jóla-
maðurin.

Leygarkvøldið kl.
18.00 fer landsliðsmál-
verjin Jákup Mikkelsen at

vitja í KÍ-høllini, og KÍ
fer at avdúka onkran
nýggjan spælara, sum
skal spæla í felagnum
komandi ár.

33 útstillarar eru við á
sølustevnuni í KÍ-høllini.

Hava sølustevnu í Klaksvík

Nýtt rensiverk tikið í brúk
Borgarar og virki í
kommununi mugu nýta
vatnið við skili og spara sum
mest, har tað ber til, segði
Karl Heri Joensen, tá nýtt
reinsiverk varð tikið í brúk í
Klaksvik í vikuni

Ætlanin var, at
svimjihøllin í Klaks-
vík skuldi lata upp
aftur 1. mars
komandi ár, men
hetta fer ikki at halda

SVIMJIHØLLIN
Eyðun Klakstein

Klaksvík: Í vikuni var
reisigildi í svimjihøllini í
Klaksvík, sum stendur fyri
stórari umvæling.

Fyrsta byggistig, sum
kostar meira enn seks
milliónir krónur, er í gongd,
og tað ger, at svimjihøllin

er stongd. Ætlanin var, at
umvælda svimjihøllin
skuldi lata upp aftur 1.
mars komandi ár, men
hendan ætlan fer ikki at
halda.

Arbeiðið er nakað seink-
að, men nú verður vónað, at
svimjihøllin kann lata upp
seint í mars ella tíðliga í
apríl mánaði.

Tað var nógv eykaarbeiði
av sperrunum til tekjuna,
og tað hevur eisini verið
trupult at finna nóg mikið
av arbeiðsfólki í hesum
døgum, tá ovmikið er at
gera allastaðni.

– Eg vóni ikki, at ar-
beiðið verður meira seink-
að, tí tað er umráðandi at

fáa svimjihøllini í brúk
aftur sum skjótast. Vit hava
nógvar brúkarar og eitt
svimjifelag, sum líða undir
hesum, sigur Steinbjørn
Jacobsen, borgarstjóri í
Klaksvík.

Óvist nær restin
verður gjørd
Enn er eingin avgerð tikin
um, nær víðari umvæling-
arnar av svimjihøllini í
Klaksvík verða gjørdar.
Teir pengar, sum eru settir
av til svimjihøllina kom-
andi ár, verða allir brúktir
til fyrsta byggistig.

– Síðani mugu vit vita,
um vit finna pláss til

svimjihøllina í fíggjarætl-
anini fyri 2003, sigur Stein-
bjørn Jacobsen.

Fyrsta byggistig var
átrokandi neyðugt, um
svimjihøllin skuldu hava
opið. Víðari umvæling-
arnar verða gjørdar fyri at
dagføra svimjihøllina við
hóskandi tilboðum til
brúkararnar.

Tá svimjihøllin letur upp
aftur, verða stóru kavavipp-
urnar burtur, men kavihyl-
urin verður framvegis í
høllini, og minsta vippan
kann framvegis brúkast.

Seinni er ætlanin at taka
kavihylin burtur, og gera
hyl við skreiðibreyt.

Arbeiðið seinkað

